
སས་་གནསགནས།། ཅངཅང་་སུའུསུའུ་་ལམལམ་་སྒོསྒོ་་རྟགསརྟགས་་1919 ཁཁ་་པརཔར་་ཨངཨང་་གྲངསགྲངས།། 63200596320059 འདིའདི་་གག་་ཚགསཚགས་་པརཔར་་ཁངཁང་་གིགི་་པརཔར་་འདེབསའདེབས་་བཟོབཟོ་་གྲྭགྲྭ་་ནསནས་་པརཔར་་འདེབསའདེབས་་བྱསབྱས།།

ཕྱོགས་བསྡུས་གསར་འགྱུར།4 རེས་གཟའ་ཕུར་བུ།
2025ལོའི་ཟླ་7ཚེས་3པར་ངོས་འདིའི་འགན་འཁུར་རྩོམ་སྒྲིག་པ། པ་ཚེ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་7
ཚེས་1ཉིན་གློག་འཕྲིན་འབྱོར་གསལ། ཚེས་1ཉིན་
གསར་འགོད་པར་སྐྱེ་ཁམས་ཁོར་ཡུག་པུའུ་ནས་ཤེས་རྟོཊ་
བྱུང་བར་གཞིགས་ན། ཉེ་ཆར་རེས་སྐོར་གསུམ་པའི་ཀྲུང་
དབྱང་འབྱུང་ཁམས་ཁོར་ཡུག་སྲུང་སྐྱོང་ལྟ་ཞིབ་ཁག་བཞི་
པའི་བཅའ་སྡོད་དུས་མཚམས་ཀྱི་ལས་དོན་ཕྱོཊ་ཡོངས་ནས་
ལེཊ་གྲུབ་ཟིན་ཡོད། 2025ལོའི་ཟླ་6ཚེས་28ཉིན་
བར། ལྟ་ཞིབ་ཚོཊ་ཆུང་ཁག་ལ་མང་ཚོཊ་ཀྱིས་ཐེར་འདོན་
གོང་ཞུ་བྱས་པའི་གྱོད་གཞི་ཁྱོན་23311འབྱོར་བ་དང་།
གྱོད་གཞི་17880བདག་སྤྲོད་ནུས་ལྡན་བྱས་པ། གསེད་
བཀྲོལ་དང་བསྐྱར་ཟློས་ཐེར་འདོན་གོང་ཞུ་བྱས་པ་བརྒྱུད་
རིམ་རྩིས་བྱས་ན་ལྟ་ཞིབ་བྱ་ཡུལ་ལ་གྱོད་གཞི་14066
བསྒྲུབ་རྒྱུར་སྤྲད་ཡོད། ལྟ་ཞིབ་བྱ་ཡུལ་གྱིས་སྒྲུབ་ཟིན་
པའམ་ཡང་ན་དུས་མཚམས་སུ་སྒྲུབ་གཉེར་བྱས་པའི་གྱོད་
གཞི་9213ཐག་གཅོད་བྱས་ཡོད།

ཏང་ཀྲུང་དབྱང་དང་རྒྱལ་སྲིད་སྤྱི་ཁྱབ་ཁང་གི་ཆོག་
མཆན་ཐོབ་པ་བརྒྱུད། རེས་སྐོར་གསུམ་པའི་ཀྲུང་དབྱང་
འབྱུང་ཁམས་ཁོར་ཡུག་སྲུང་སྐྱོང་ལྟ་ཞིབ་ཁག་བཞི་པའི་

ཚོཊ་ཆུང་8ཀྱིས་ཟླ་5ཚེས་26ཉིན་ནས་ཚེས་28ཉིན་བར་
ཧྲན་ཞི་དང་། ནང་སོག ཧྲན་ཏུང་། ཧྲའན་ཞི།
ཉིང་ཞ་བཅས་ཞིང་ཆེན（རང་སྐྱོང་ལྗོངས）5དང་དེ་
བཞིན་ཀྲུང་གོ་ཧྭ་ནེང་ཚོཊ་པ་ཚད་ཡོད་ཀུང་སི་དང་།
ཀྲུང་གོ་ཏ་ཐང་ཚོཊ་པ་ཚད་ཡོད་ཀུང་སི། རྒྱལ་ཁབ་གློག་
ཤུཊ་མ་འཇོག་ཚོཊ་པ་ཚད་ཡོད་ཀུང་སི་བཅས་ཀྲུང་དབྱང་
ཁེ་ལས་3ལ་སྔ་རྗེས་སུ་བཅའ་སྡོད་བྱས་ཡོད།

བཅའ་སྡོད་བྱེད་རིང་། ལྟ་ཞིབ་ཚོགས་ཆུང་ཁག་
གིས་དམ་པ་དོན་གཉེར་དང་མཁྲེགས་པར་འཐབ་ཕོད་པ་
མཐའ་འཁྱོངས་ཀྱིས་འཐབ་ས་མདུན་མར་བསྐྱོད་དེ་འབྱུང་
ཁམས་ཁོར་ཡུག་གི་གནད་དོན་ཁག་གཅིག་ཞིབ་བཤེར་ཐག་
གཅོད་བྱས་པ་དང་། ལས་དོན་མི་སྒྲུབ་པ་དང་། ལས་
འགྱངས་གཏོང་བ། འགན་མི་འཁུར་བ་བཅས་དང་ཐ་ན་
ཁྲལ་སེལ་སླ་བཅོས་སོགས་ཀྱི་གནད་དོན་ལ་ཞིབ་དཔྱད་
བྱས་ཡོད། ཁོར་ཡུག་སྲུང་སྐྱོང་ལ་ཁ་གཡར་ནས་“གཅིག་
དཔེ་བརྒྱ་འགེབས”དང་། འགན་འཁྲི་བདའ་འདེད་རྒྱ་
ཁྱབ་ཅན་དང་སྟབས་བདེ་ཅན། དེ་བཞིན་འགན་འཁྲི་
བདའ་འདེད་ཀྱིས་བཅོས་སྒྲིག་གི་ཚབ་བྱེད་པ་བཅས་ལ་ངོ་

རྒོལ་མཐའ་གཅིག་ཏུ་བྱས་ཡོད།
འབྲེལ་ཡོད་ཞིང་ཆེན（རང་སྐྱོང་ལྗོངས）དང་ཀྲུང་

དབྱང་ཁེ་ལས་ཀྱིས་ཀྲུང་དབྱང་གི་འབྱུང་ཁམས་ཁོར་ཡུག་
སྲུང་སྐྱོང་ལྟ་ཞིབ་ལས་དོན་ལ་ཚད་མཐོའི་མཐོང་ཆེན་
བྱས་ནས་བཅོས་སྒྲིག་དོན་འཁྱོལ་ལ་སྐུལ་འདེད་ཤུགས་
ཆེན་བཏང་ཡོད། མང་ཚོགས་ཀྱི་ཡིག་བསྐུར་ངོ་བཅར་
གནད་དོན་ཐག་གཅོད་བྱེད་རིང་ཞིབ་བཤེར་ཐག་གཅོད་
ནན་ཏན་དང་བཅོས་སྒྲིག་མཐའ་གཅིག་ཏུ་བྱེད་དགོས་ལ་
དངོས་ཐོག་བདེན་འཚོལ་དང་རིགས་དབྱེ་ཇུས་བསྟར་
ཡང་བྱས་ནས་གནད་སྨིན་དང་། ཚན་རིག་དང་མཐུན་
པ། ཁྲིམས་ལྟར་ཐག་གཅོད་བཅས་ཐུབ་པ་བྱེད་ཀྱི་ཡོད།

ཤེས་རྟོཊ་བྱུང་བར། མང་ཚོགས་ཀྱིས་ཐེར་འདོན་
བྱས་པའི་གྱོད་གཞི་སྒྲུབ་སྤྲོད་བྱས་ཟིན་པ་དང་ཞིབ་བཤེར་
ཐག་གཅོད་བྱེད་དགོས་རིགས་ལྟ་ཞིབ་ཚོཊ་ཆུང་ཁག་གིས་
མི་སྣ་བཀོད་སྒྲིག་བྱས་ནས་གནད་དོན་ཐག་གཅོད་གནད་
ལ་འཁེལ་བ་དང་། བཅོས་སྒྲིག་གནད་ལ་འཁེལ་བ།
ཡོངས་བསྒྲགས་གནད་ལ་འཁེལ་བ་བཅས་ཡོང་བའི་འགན་
ལེན་བྱས་ཡོད། （པ་ཚེས་སྒྱུར་ཞུས་བྱས）

རེས་སྐོར་གསུམ་པའི་ཀྲུང་དབྱང་འབྱུང་ཁམས་ཁོར་ཡུག་སྲུང་སྐྱོང་ལྟ་ཞིབ་ཁག་བཞི་
པའི་བཅའ་སྡོད་དུས་མཚམས་ཀྱི་ལས་དོན་ཕྱོགས་ཡོངས་ནས་ལེཊ་གྲུབ་ཟིན་པ།

（པར་ངོས་དང་པོར་མཐུད）བོད་ལྗོངས་སློབ་ཆེན་གྱི་སློབ་མ་ཧྲི་ཡ་
ཆིན་གྱིས། འདི་ནི“ང་ལ་བོད་དུ་ལྗོན་ཤིང་ཡོད”ཅེས་པའི་བྱེད་སྒོར་
ཞུཊ་ཐེངས་གཉིས་པ་ཡིན། སློབ་གྲྭར་འགྲོ་མུས་ཀྱི་སློབ་ཆེན་སློབ་མ་
ཞིག་ཡིན་པའི་ངོས་ནས་ཤིང་འཛུཊ་བྱེད་སྒོར་ཞུཊ་པ་ནི་སྟབས་བདེའི་
ངལ་རྩོལ་ཞིག་ཡིན་པར་མ་ཟད། ང་ཚོ་གཞོན་ནུའི་མི་རབས་ཀྱི་འབྱུང་
ཁམས་ཁོར་ཡུག་སྲུང་སྐྱོང་གི་འདུ་ཤེས་དང་སྤྱི་ཚོཊ་ཀྱི་འགན་འཁྲི་ལྕི་པོ་
སྔར་བས་འཕེལ་བར་བྱས་ཡོད་ཅེས་བཤད།

ལྷོ་རིའི་སྤྱི་གླིང་ནས་ལྷ་ས་གྲོང་ཁྱེར་གྱི་ལྟེ་གནས་སུ་རྒྱང་ལྟ་བྱེད་
སྐབས། དབྱར་འགོའི་དུས་ཀྱི་གྲོང་ཁྱེར་གྱི་ཁོར་ར་ཁོར་ཡུག་ཀུན་སྔོ་ཐིང་
ཐིང་དུ་གྱུར་ཞིང་རྩི་ཤིང་གིས་ཁེངས་ཡོད། ཁྲོམ་གཞུང་དུ་སྐྱོད་སྐབས་སྔོ་
ལྗང་རི་བོས་ལྷོ་བྱང་སྦྲེལ་ཞིང་། དྭངས་གཙང་ཆུ་མོས་གནའ་གྲོང་སྐོར་
བའི་འབྱུང་ཁམས་ཀྱི་རྣམ་པ་ཞིག་པིར་མཁན་གྱིས་རི་མོར་བཀོད་པ་དང་
གཉིས་སུ་མ་མཆིས། སྐྱེ་སྟོབས་ཀྱི་དཔལ་འབར་བའི་དུས་ཚིཊ་དེར་
གངས་ལྗོངས་ས་མཐོའི་གནས་མཆོག་ལྷ་སས་བོད་རང་སྐྱོང་ལྗོངས་དབུ་
བརྙེས་ནས་ལོ་60འཁོར་བར་བསུ་བ་ཞུ་བཞིན་ཡོད།

གྲོང་ཁྱེར་འཛུགས་སྐྲུན་བྱ་རྒྱུ་ནི་ཡུན་རིང་གི་རང་བཞིན་
དང་། བརྒྱུད་རིམ་ལྡན་པའི་རང་བཞིན། རྙོག་འཛིང་ཆེ་བའི་རང་
བཞིན་བཅས་ཀྱི་ལས་གཞི་ཞིག་ཡིན། ལྷ་སས་ཇི་ལྟར་བྱས་ནས་གྲོང་
ཁྱེར་འཛུགས་སྐྲུན་དང་སྔོ་ལྗང་ཅན་དུ་འགྱུར་རྒྱུར་དམ་འཛིན་ཡག་པོ་
བྱས་ཏེ། རྣམ་པ་གསར་པ་དང་། གཟུགས་བརྙན་གསར་པ།
སྤུས་ཚད་གསར་པ་བཅས་ཀྱི་ཐོག་ནས་དུས་སྐབས་གསར་པ་བསུ་རྒྱུ་ནི་
རྒྱུགས་ཆེན་ཞིག་ཡིན།

ཧྲུའུ་ཅི་ཤའོ་ཡིའུ་ཚའེ་ཡི་གནད་སྨིན་ཅན་དང་། ཞིབ་ཚགས་
ཅན། མཛེས་སྡུག་ཅན་བཅས་ཀྱི་སྒོ་ནས་གྲོང་ཁྱེར་འཛུགས་སྐྲུན་རྣམ་
གྲངས་ལ་སྐུལ་འདེད་གཏོང་དགོས་ཞེས་པའི་མཛུབ་སྟོན་གྱི་བླང་བྱ་
གཞིར་བཟུང་། རང་གྲོང་གིས་གྲོང་ཁྱེར་སྔོ་འགྱུར་རིམ་སྤོར་སྒྱུར་
བཀོད་བྱ་རྒྱུ་དེ་གྲོང་ཁྱེར་ཡོངས་ཀྱི་དམངས་འཚོའི་དོན་དངོས་20ལ་
བརྩིས་ནས་དོན་འཁྱོལ་བྱ་རྒྱུར་སྐུལ་འདེད་བཏང་བ་དང་། བྱང་སྐོར་
དང་ལྷོ་སྐོར་སོགས་མཛེས་ལྗོངས་ཁུལ་དང་གནས་གལ་ཆེན་དུ་སྔོ་འགྱུར་
རིམ་སྤོར་སྒྱུར་བཀོད་བྱས་ཏེ་ཁ་དོག་མི་འདྲ་བ་དང་། མཐོ་ཚད་མི་
འདྲ་བ། མེ་ཏོག་གི་དུས་ཚིཊ་མི་འདྲ་བ་བཅས་ཀྱི་མེ་ཏོག་དང་ལྗོན་
ཤིང་བཏབ་པ་བརྒྱུད་བང་རིམ་མི་འདྲ་བ་དང་དུས་བཞིར་མཛེས་ལྗོངས་
ལྡན་པའི་ཕྱོཊ་བསྡུས་མཛེས་ལྗོངས་ཤིག་བཏོད་ཡོད། 2024ལོ་ཁོ་
ནར་མེ་ཏོག་ལྡུམ་ར་སྤྱི་ལེ་103བསྐྲུན་པ་དང་། གྲོང་ཁྱེར་གྱི་སྔོ་འགྱུར་
རྒྱ་ཁྱོན་སྨི་ངོས་གྲུ་ཁྲི་61གསར་དུ་འཕར་བ། ཤིང་སོན་རིགས་རྐང་ཁྲི་
2450ལྷག་ཙམ་བཏབ་པས། གྲོང་ཁྱེར་གྱི་རྣམ་པ་རྒྱུན་ཆད་མེད་པར་
མཛེས་སུ་ཕྱིན་པར་མ་ཟད། གྲོང་ཁྱེར་གྱི་སྤུས་ཚད་ཀྱང་མཐོ་རུ་ཕྱིན་
ཡོད།

དཔྱིད་ཀར་མེ་ཏོག་རྣམ་པར་བཞད་པ་དང་། དབྱར་ཁར་གྲིབ་
བསིལ་ལྡན་པ། སྟོན་ཁར་ཚོན་མདོག་རྣམ་པར་བཀྲ་བ། དགུན་

ཁར་ལྗང་མདོག་ལྡན་པ་བཅས་ཀྱི་སྒྱུར་བཀོད་ལས་ལོ་ངོ་སྟོང་གི་ལོ་རྒྱུས་
ལྡན་པའི་གནའ་གྲོང་དེར་སྐྱེ་སྟོབས་ཀྱི་གསོན་ཤུགས་གསར་པ་སྦྱིན་པ་
དང་སྔོ་ཐིང་ཐིང་གི་ཡལ་འདབ་ལས་འབྱུང་ཁམས་དམངས་ཕན་གྱི་
རྒྱུགས་ལན་ཡག་པོ་ཞིག་ཕུལ་ཡོད།

ལམ་སྲོལ་དང་ཕན་ནུས་ཆེ་རུ་བཏང་ནས་སྔོ་ལྗང་ལ་དོ་
དམ་བྱེད་པའི་མ་ལག་འཐུས་ཚང་དུ་བཏང་བ།

ནཊ་དཔོན་ལམ་ལུཊ་ཕྱོཊ་ཡོངས་ནས་ཁྱབ་གདལ་དུ་གཏོང་རྒྱུ་ནི་
བློ་མཐུན་ཞི་ཅིན་ཕིང་གིས་སྲོག་ཤིང་གནང་བའི་ཏང་ཀྲུང་དབྱང་གི་
འབྱུང་ཁམས་ཤེས་དཔལ་འཛུཊ་སྐྱོང་ལ་ཤུཊ་སྣོན་རྒྱག་རྒྱུའི་སྐོར་གྱི་
ཐབས་ཇུས་བཀོད་སྒྲིག་གལ་ཆེན་ཞིག་དང་འབྱུང་ཁམས་ཤེས་དཔལ་
འཛུཊ་སྐྱོང་ཁྱབ་ཁོངས་ཀྱི་ལམ་ལུཊ་གསར་གཏོད་གལ་ཆེན་ཞིག་རེད།

ས་བབ་མཐོ་ཚད་སྨི་4300ཟིན་པའི་རྭ་སྒྲེང་རྒྱལ་ཁབ་ནགས་
ཚལ་སྤྱི་གླིང་དེ་2004ལོར་རྒྱལ་ཁབ་རིམ་པའི་རང་བྱུང་སྲུང་སྐྱོང་ཁུལ་
དུ་བདམས་ཡོད། སྤྱི་ཆིང་7000ལྷག་ཙམ་གྱི་ཁྱབ་ཁོངས་ནང་བྱ་ཝང་
དང་ཤྭ་བ་མཆུ་དཀར་སོགས་རྩ་ཆེའི་བདག་ཏུ་མ་བཟུང་བའི་སྲོག་ཆཊ་
འབོར་ཆེན་ཞིག་འཚོ་གནས་བྱེད་བཞིན་ཡོད་ལ་ལོ་ངོ་སྟོང་གི་ལོ་རྒྱུས་
ལྡན་པའི་ཤུག་ཚེར་རྐང་ཁྲི་22ལྷག་ཙམ་དེ་གར་སྐྱེས་ཡོད།

ནཊ་སྲུང་བ་ཟླ་བའི་བདག་སྐྱོང་བྱ་ཡུལ་དུ་ཚོགས་ཆུང་གི་མི་7གྱིས་
རེས་མོས་ངང་རི་སྐོར་རྒྱག་པ་ནི་རྒྱུན་གཏན་གྱི་ལས་དོན་གལ་ཆེན་གྱི་གྲས་
ཤིག་རེད། ཟླ་བས་ང་ཚོས་ནཊ་ཚལ་གྱི་མེ་ཟོན་བདེ་འཇཊ་འགན་ལེན་
བྱེད་དགོས་ལ ་ཤིང་སྡོང་ལྐོག་གཅོད་ཀྱང་བཀག་འགོག་བྱེད་ཀྱི ་
ཡོད། སྐབས་རེ་ད་དུང་གནས་སྐོར་བ་དང་། ཡུལ་སྐོར་བ། གྲྭ་
བཙུན་བཅས་ལ་ནཊ་ཚལ་གྱི་མེ་ཟོན་བྱ་ཐབས་སྒྲོག་འགྲེལ་བྱས་ནས་སྲུང་
སྐྱོང་ཁུལ་གྱི་བདེ་འཇཊ་ལ་འགན་ལེན་བྱེད་ཀྱི་ཡོད་ཅེས་བཤད།

རི་ཚོགས་སྔོ་ལྗང་གིས་ཁེངས་ཤིང་། ལྗོན་ཤིང་ཁྲི་སྟོང་མང་པོ་
གཅིག་ལ་གཅིག་འགྲན་གྱི་ཚུལ་དུ་སྐྱེ་འཚར་ཡག་པོ་བྱུང་ཡོད་ལ་ནགས་
དཔོན་གྱི་བདག་སྐྱོང་འོག་ལྗོན་ཤིང་དེ་དག་ལོ་རེ་ལས་ལོ་རེར་རྒྱ་ཆེར་
འཕེལ་བཞིན་ཡོད།

2024ལོར་གྲོང་ཁྱེར་རིམ་པའི་ནཊ་དཔོན་ཧྲུའུ་ཅི་ཤའོ་ཡིའུ་ཚའེ་
དང་གྲོང་སྤྱི་ཝང་ཆང་གིས་གྲོང་ཨུད་རྒྱུན་ལས་ཨུ་ལྷན་གྱི་ཚོཊ་འདུ་ཐེངས་
5དང་། གྲོང་ཁྱེར་སྲིད་གཞུང་གི་རྒྱུན་ལས་ཚོཊ་འདུ་ཐེངས་4གཙོ་སྐྱོང་
གནང་ནས་འཚོཊ་ཏེ་ནཊ་དཔོན་གྱི་བཀའ་རྒྱ་ཐེངས་དང་པོ་བཏང་བ་
དང་། སྣེ་ཁྲིད་དེ་ནཊ་སྐོར་ཐེངས་10ལྷག་ཙམ་བྱས་པ། དེ་བཞིན་
གཙོ་གནད་ལས་དོན་བརྒྱུད་རིམ་ལྡན་པའི་ངང་ཇུས་འགོད་དང་བཀོད་
སྒྲིག་བྱས་པར་མ་ཟད། རང་དཔེ་གཞན་སྟོན་གྱིས་གྲོང་ཁྱེར་ཡོངས་ཀྱི་
ནཊ་དཔོན་ལམ་ལུཊ་ཀྱི་ལས་དོན་ནུས་ལྡན་ངང་སྤེལ་རྒྱུར་སྐུལ་འདེད་
བཏང་ཡོད།

གྲོང་སྤྱི་གཞོན་པ་བློ་གསལ་གྱིས་ངོ་སྤྲོད་བྱས་པར་གཞིགས་ན།
དོ་དམ་དང་སྲུང་སྐྱོང་ལམ་སྲོལ་ཐད་ལྷ་ས་གྲོང་ཁྱེར་གྱིས་རིམ་བཞིའི་
ནགས་དཔོན་གྱི་འགན་འཁྲིའི་མ་ལག་བཙུགས་ནས“ནགས་དཔོན་

གཅིག་དང་ལས་མི་གསུམ”（ནགས་དཔོན་དང་། ནགས་སྲུང་བ།
ལྟ་སྐུལ་དོ་དམ་པ། ཁྲིམས་འཛིན་པ）གྱིས་མཉམ་དུ་ནུས་ཤུགས་
འདོན་རྒྱུ་མངོན་འགྱུར་བྱུང་ཡོད། ཡངས་ཤིང་རྒྱ་ཆེ་བའི་ས་གཞི་དེའི་
ཐོག་ནགས་དཔོན་2338དང་། སྤྱི་ཕན་ནགས་ཚལ་དོ་དམ་སྲུང་སྐྱོང་
བ་3688 རྩྭ་ཐང་འབྱུང་ཁམས་ཀྱི་ལས་མི་3419 ནགས་ལས་
འབྱུང་ཁམས་ཀྱི་ལས་མི་4491བཅས་ཀྱིས་རི་ཀླུང་དང་ནགས་ཚལ་ལ་
སྲུང་སྐྱོང་བྱས་ཏེ། རང་གྲོང་གི་འབྱུང་ཁམས་ལེགས་པར་བསྲུངས་
ཡོད། 2024ལོར་གྲོང་ཁྱེར་ཡོངས་སུ་ནགས་ཚལ་དང་རྩྭ་ཐང་གི་མེ་
སྐྱོན་ཚབས་ཆེན་དང་དེ་བཞིན་ནགས་ཚལ་དང་རྩྭ་ཐང་ལ་གཏོར་སྐྱོན་
ཕོག་པའི་དོན་རྐྱེན་ཐོན་མེད་པས་འབྱུང་ཁམས་བདེ་འཇགས་ཀྱི་འགོག་
སྲུང་འཛིང་རགས་མུ་མཐུད་བརྟན་དུ་ཕྱིན་ཡོད་ཅེས་གསུངས་པ་རེད།

འཕེལ་རྒྱས་ལ་སྐུལ་འདེད་དང་དམངས་འཚོར་ཕན་
འདོགས་པ།

རང་གྲོང་གིས་བྱ་ཐབས་གསར་གཏོད་དང་མཉམ་སྡེབ་ཀྱི་བྱ་ཐབས་
སྤྱད་དེ་སྐྱེ་ཁམས་སྐྱིན་གསབ་ཀྱི་སྲིད་ཇུས་ལ་བརྟེན་ནས་འབབ་འཕར་
བརྟན་པོ་ཡོང་བ་དང་། དབྱར་རྩྭ་དགུན་འབུའི་ཐོན་ཁུངས་འཚོལ་བསྡུ་
ཚད་ལྡན་དུ་བཏང་ནས་འབབ་འཕར་ལ་སྐུལ་འདེད་གཏོང་བ། ལས་གྲྭའི་
རྣམ་གྲངས་ལ་བརྟེན་ནས་འབབ་འཕར་ལ་འགན་ལེན་བྱེད་པ། སྒྱུར་
བཅོས་གསར་གཏོད་ལ་བརྟེན་ནས་འབབ་འཕར་རྒྱ་ཆེར་གཏོང་བ་བཅས་
ཕྱོཊ་བཞིའི་ཐད་ཤུཊ་སྣོན་བརྒྱབ་སྟེ། ཕྱོཊ་ཡོངས་དང་རིམ་པ་མང་པོའི་
སྒོ་ནས་སྔོ་ལྗང་སྤྱོད་པའི་ལས་དོན་ཏན་ཏིག་སྤེལ་ཡོད།

སྐྱེ་ཁམས་སྐྱིན་གསབ་ཀྱི་སྲིད་ཇུས་དོན་འཁྱོལ་བྱས་ནས་འབབ་
འཕར་བརྟན་པོ་ཡོང་བར་བྱས་པ་སྟེ། འབྱུང་ཁམས་ནགས་སྲུང་བའི་
ལས་གནས་ཀྱི་ཁ་གསབ་མ་དངུལ་སྒོར་ཁྲི་2768.5དང་འབྱུང་ཁམས་
སྤྱི་ཕན་གྱི་ནགས་ཚལ་དོ་དམ་དང་སྲུང་སྐྱོང་གི་ཁ་གསབ་མ་དངུལ་སྒོར་
ཁྲི་3850ཆད་ལུས་མེད་པར་དུས་ཐོག་ཏུ་སྤྲད་པ་དང་། ནགས་སྲུང་
བ་མི་གྲངས་11600ཟིན་ནས་འབྱུང་ཁམས་ལས་གནས་ཀྱི་མི་རེར་ལོ་
རེའི་ཆ་སྙོམས་འབབ་འཕར་སྒོར་5705.6བྱུང་ཡོད།

དབྱར་རྩྭ་དགུན་འབུའི་ཐོན་ཁུངས་འཚོལ་བསྡུ་ཚད་ལྡན་དུ་
བཏང་ནས་འབབ་འཕར་ལ་སྐུལ་འདེད་བཏང་བ་སྟེ། མང་ཚོགས་ལ་
དབྱར་རྩྭ་དགུན་འབུ་འཐུ་བའི་ལས་དོན་སྤེལ་རྒྱུར་ཚན་རིག་དང་མཐུན་
པའི་མཛུབ་ཁྲིད་བྱས་པ་དང་། 2024ལོར་གྲོང་ཁྱེར་ཡོངས་ཀྱི་དབྱར་
རྩྭ་དགུན་འབུ་འཐུ་བའི་ཐོན་འབབ་སྤྱི་རྒྱ་1040.79ཟིན་ནས་འབབ་
འཕར་སྒོར་དུང་ཕྱུར་1.45བྱུང་བ་དེ་2023ལོའི་དུས་མཚུངས་ལས་
བརྒྱ་ཆ་38.1འཕར་ཡོད།

ལས་གྲྭའི་རྣམ་གྲངས་ཀྱིས་འབབ་འཕར་ལ་འགན་ལེན་བྱས་པ་
སྟེ། ལྷོ་རི་དང་བྱང་རིའི་སྔོ་འགྱུར་ལས་གཞི་ལག་བསྟར་བྱས་པ་སོཊ་
ཀྱི་གོ་སྐབས་བཟང་པོ་དམ་འཛིན་བྱས་ཏེ། ངལ་ནུས་མི་སྤྱོད་ཀྱི་མཐུན་
སྦྱོར་མཉམ་ལས་ལམ་སྲོལ་བཙུཊ་པ་དང་མང་ཚོགས་ནགས་བཟོ་དང་
དུས་མཇུག་གི་དོ་དམ་སྲུང་སྐྱོང་ནང་ཞུཊ་རྒྱུ་སྒྲིག་འཛུགས་བྱས་

པས། ན་ནིང་ཁོ་ནར་རིམ་རྩིས་བྱས་ན་མང་ཚོཊ་མི་ཐེངས་ཁྲི་
207.16ལས་ཞུགས་ཐུབ་པ་དང་འབབ་འཕར་སྒོར་དུང་ཕྱུར་6.65
བྱུང་ཡོད། ལྷོ་རི་བྱང་རིའི་སྔོ་འགྱུར་ལས་ཞུགས་འབབ་འཕར་ལས་
དོན་དེ་རྒྱལ་ཁབ་འཕེལ་སྒྱུར་ཨུ་ལྷན་གྱིས་དུས་རབས་གསར་པའི་འཚོ་
རྟེན་ལས་སྤྲོད་ལས་དོན་གྱི་མཛུབ་ཁྲིད་ནང་དུ་བཅུག་ཡོད།

སྒྱུར་བཅོས་གསར་གཏོད་བྱས་ནས་འབབ་འཕར་རྒྱ་ཆེར་བཏང་
བ་སྟེ། ཤིང་སོན་ར་བའི་དཔལ་འབྱོར་ཕྱོགས་ཡོངས་ནས་འཕེལ་རྒྱས་
བཏང་ནས་འགན་ལེན་རང་བཞིན་གྱི་ཤིང་སོན་ར་བ་25བསྐྲུན་རྒྱུར་
སྐུལ་འདེད་བཏང་བས་ཤིང་སོན་རྟེན་གཞིའི་རྒྱ་ཁྱོན་མུའུ་ཁྲི་1.25ཟིན་
པ་དང་། ཤིང་སོན་ར་བ་བསྐྲུན་པ་བརྒྱུད་ལོ་ལྟར་མང་ཚོཊ་ལ་འབབ་
འཕར་སྒོར་ཁྲི་4788.7ཡོང་རྒྱུར་སྐུལ་ཁྲིད་ཐུབ་ཡོད། ནཊ་ཚལ་དང་
ཤིང་ཏོག་གི་དཔལ་འབྱོར་འཕེལ་རྒྱས་ཤུཊ་ཆེན་བཏང་ནས་ཉེ་བའི་ལོ་
ཤས་རིང་ནཊ་བཟོ་སྔོ་འགྱུར་བྱེད་པའི་བརྒྱུད་རིམ་ནང་སྟར་ཁ་དང་།
ཁམ་བུ། ཁ་སུར་སོཊ་ནཊ་ཤིང་འདེབས་འཛུཊ་ཀྱི་བསྡུར་ཚད་མཐོ་རུ་
གཏོང་རྒྱུར་སྣང་ཆེན་བྱས་ཡོད། དེའི་ནང་ལྷ་སའི་ལྷོ་རི་བྱང་རིའི་སྔོ་
འགྱུར་ལས་གཞིས་2024ལོར་ནཊ་ཤིང་རིགས་6དང་སྡོང་རྐང་ཁྲི་156
བཏབ་པ་དེས་འདེབས་འཛུཊ་བསྡོམས་འབོར་གྱི་བརྒྱ་ཆ་11.48ཟིན་པ་
དང་། 2023ལོ་དང་བསྡུར་ན་བརྒྱ་ཆ་6.98འཕར་ནས་ནཊ་ཚལ་
དང་ཤིང་འབྲས་གཞི་གཅིག་ཏུ་འདུས་པའི་དཔལ་འབྱོར་ཐོན་ལས་ཧུར་
ཐག་བཏོད་ཡོད། ཐཱན་འདུས་དཔལ་འབྱོར་འཕེལ་རྒྱས་ཧུར་ཐག་
བཏང་ནས་མཉམ་སྡེབ་ནཊ་དབང་ལམ་ལུཊ་སྒྱུར་བཅོས་གཏིང་ཟབ་ཏུ་
གཏོང་འགོ་ཚུགས་པ་དང་འབྲེལ་ནཊ་ལས་ཀྱི“ཐཱན་འདུས་འཛིན་
ཤོག”ལམ་ལུཊ་ལག་བསྟར་དང་འཚོལ་ཞིབ་བྱ་རྒྱུ་དེ་སྒྱུར་བཅོས་ཀྱི་ནང་
དོན་གལ་ཆེན་དུ་བརྩིས་ནས། རང་གྲོང་གི་ཐཱན་འདུས་གསར་སྤེལ་གྱི་
མི་མངོན་པའི་སྟོབས་ཤུཊ་མཐིལ་རྟོཊ་བྱས་ཡོད། མིག་སྔའི་བར་འཚོལ་
བསྡུ་བྱས་པའི་རྣམ་གྲངས་271ཡོད་པ་དག་འདེམས་སྒྲུག་རཊ་ཙམ་བྱས་
རྗེས་གསར་སྤེལ་དང་འཚམ་པའི་རྣམ་གྲངས་152ཡོད།

ལྷོ་རི་བྱང་རིའི་སྔོ་འགྱུར་ལས་གཞི་ནས་ལྷ་ཀླུ་འདམ་ར་སྲུང་སྐྱོང་
བར་གྲོང་ཁྱེར་ཡོངས་ཀྱིས“འབྱུང་ཁམས་ལ་བརྟེན་ནས་གྲོང་ཁྱེར་
གཏོད་པའི”འདུ་ཤེས་ལག་ལེན་བསྟར་ཏེ། རི་ཆུ་ནགས་ཞིང་མཚེའུ་
རྩྭ་བྱེ་ཐང་བཅས་ཀྱི་མ་ལག་བཅོས་སྐྱོང་ལ་སྤྱི་འདོམས་བྱས་ནས་ས་
མཐོའི་འབྱུང་ཁམས་ཤེས་དཔལ་གྱི་མཐོ་ས་ནུས་ཤུཊ་ཡོད་རྒུས་བཏོད་
ཡོད། དུས་རབས་གསར་པའི་རྒྱང་ལམ་གསར་པའི་ཐོག་ལྷ་སས་
ཚུགས་གནས་དེ་བས་མཐོ་བ་དང་བྱ་ཐབས་དེ་བས་ཏན་ཏིག་གི་ཐོག་
ནས་མི་དང་རང་བྱུང་ཁམས་ཞི་མཐུན་མཉམ་གནས་ཀྱི་རྣམ་པ་བཟང་
པོ་གཏོད་བཞིན་ཡོད་ལ་རྒྱལ་ཁབ་ཀྱི་འབྱུང་ཁམས་བདེ་འཇཊ་སྲུང་ཡོལ་
བརྟན་དུ་གཏོང་ཆེད་ལྷ་སའི་སྟོབས་ཤུཊ་ལེཊ་སྐྱེས་སུ་འབུལ་བཞིན་
ཡོད།

（བྱམས་པ་ཚེ་རིང་དང་། སྟོབས་རྒྱལ། བྱང་ཆུབ་ཆོས་
སྒྲོན་བཅས་ཀྱིས་སྒྱུར་ཞུས་བྱས）

（པར་ངོས་དང་པོར་མཐུད）དཔེ་ཀློག ཤེས་
བྱ་གསར་པ་བཅས་གསུམ་སྒྲིལ་དཔེ་ཁང་ཡིན་པ་
དང་རྒྱལ་ཡོངས་སུ་དངོས་གཞིའི་དཔེ་ཁང་མང་
པོ་ཡོད། ལོ་རྒྱུས་རིག་གནས་ཀྱི་གྲགས་ཅན་
གྲོང་ཁྱེར་ཡིན་པའི་ལྷ་སར་རིག་གནས་ཀྱི་ནང་
དོན་ཟབ་མོ་ལྡན་ཡོད། རྒྱབ་ལྗོངས་དེ་འདྲའི་
འོག་ད་ཐེངས་བོད་ཀྱི་ལྗང་མདོག་སྒུལ་ནུས་
གསར་པའི་ཐོན་ལས་གླིང་གཉེར་སྐྱོང་དོ་དམ་
ཀུང་སིས་ལྷ་ས་གྲོང་ཁྱེར་གྱི་དཔེ་ཁང་དཔལ་
འབྱོར་གྱི་འབྲེལ་ཡོད་སྲིད་ཇུས་དང་ལེན་ཧུར་
ཐག་བྱས་ཏེ་རྒྱལ་ནང་གི་གྲགས་རྟགས“སན་
ལན་ཐའོ་ཧྥན་དཔེ་ཁང”ནང་འདྲེན་བྱས་ནས་
ལྷ་སར་དངོས་སུ་གཞིས་ཆགས་ཡོད།

པེ་ཅིང་དཀྱིལ་ལམ་སྒོ་རྟགས་ཨང་41པ
（མཆོད་རྟེན་དཀར་པོའི་རླངས་འཁོར་འཇོག་
སའི་ཉེ་འགྲམ）རུ་གནས་པའི“སན་ལན་ཐའོ་
ཧྥན་དཔེ་ཁང”པོ་ཏ་ལའི་ཚོང་ཁང་དུ་སྐྱོད་
སྐབས། མིག་ལམ་དུ་འཆར་བ་ནི་གྲལ་སྟར་
འགྲིག་པའི་དཔེ་སྒྲོམ་ཡིན་པ་དང་། དཔེ་སྒྲོམ་
ཐོག་རྩོམ་རིག་བརྩམས་ཆོས་གྲགས་ཅན་ནས་སྤྱི་
ཚོགས་ཚན་རིག་གི་ལོ་རྒྱུས་བར་དང་། བྱིས་
པའི་དཔེ་དེབ་ནས་ལྟ་འདོད་པའི་དཔེ་དེབ་
བར། དཔེ་དེབ་སྣ་ཚོགས་ལས་གཏམ་རྒྱུད་མི་
འདྲ་བ་བརྗོད་དེ། ཀློག་པ་པོས་དཔེ་དེབ་ནང་
ནས་དུས་རབས་ཀྱི་འཕོ་འགྱུར་ལ་ལྟ་ཐུབ་པར་
མ་ཟད། གངས་ལྗོངས་ས་མཐོའི་གཏིང་ཟབ་
པའི་རིག་གནས་ཀྱི་ནང་དོན་ཡང་ཤེས་ཐུབ།
དཔེ་ཀློག་ཁུལ་ཕུད“སན་ལན་ཐའོ་ཧྥན་དཔེ་
ཁང”པོ་ཏ་ལའི་ཚོང་ཁང་དུ་ད་དུང་ཇ་འཐུང་
ཁུལ་དང་མངོན་མིན་རིག་གནས་ཤུལ་བཞག་
འགྲེམས་སྟོན་ཁུལ་བཙུགས་ཡོད་པ་དང་།
དུས་བཀག་ལྟར་སན་ལན་དཔེ་ཀློག་གི་འཆར་
གཞི་དང་། བོད་ཡིག་ཡིག་གཟུགས་ཉམས་
ལེན། མངོན་མིན་རིག་གནས་ཤུལ་བཞག་གི་
བཟོ་ཁང་ཉམས་ལེན་བཅས་ཀྱི་བྱེད་སྒོ་སྤེལ་ནས་
རིག་གནས་འཛད་སྤྱོད་སྲོལ་རྒྱུན་གྱི་རྣམ་པ་ལས་
བརྒལ་རྒྱུར་སྐུལ་འདེད་བཏང་སྟེ་མཐོང་ཚོར་
ལོངས་སྤྱོད་དང་། ཤེས་བྱ་ཐོབ་ལེན། མི་
རིགས་ཀྱི་ཁྱད་ཆོས་ཉམས་ལེན་བཅས་གཞི་
གཅིག་ཅན་གྱི་མཉམ་འདུས་རྣམ་པའི་རིག་
གནས་བར་མཐོངས་གཏོད་རྒྱུ་རེད། “སན་
ལན་ཐའོ་ཧྥན་དཔེ་ཁང”པོ་ཏ་ལའི་ཚོང་ཁང་གི་
སྦྱིན་བདག་བཀྲ་གཡང་གིས“སན་ལན་ཐའོ་

ཧྥན་དཔེ་ཁང”པོ་ཏ་ལའི་ཚོང་ཁང་གིས“སན་
ལན་ཐའོ་ཧྥན་དཔེ་ཁང”གི་དེང་རབས་སྟབས་
བདེའི་ཉམས་འགྱུར་དང་བོད་ལུཊ་ཀྱི་སྲོལ་རྒྱུན་
མཛེས་རིག་མཉམ་འདྲེས་བྱས་ནས་ཐུན་མོང་མ་
ཡིན་པའི་ས་མཐོའི་རིག་གནས་ཀྱི་རྣམ་པ་ཞིག་
བཏོད ་ ཡོད ། ཟླ ་6ཚེས ་27ཉིན ་ནས ་
བཟུང་། ང་ཚོས་དངོས་སུ་ཕྱི་ཕྱོགས་སུ་ཚོང་
གཉེར་བྱས་ཏེ་རྒྱ་ཆེའི་ཀློག་པ་པོ་དེ་གར་ཕེབས་
ནས་དཔེ་ཁང་གི་ཐུན་མོང་མ་ཡིན་པའི་ཁྱད་
ཆོས་ལ་མྱོང་རོལ་བྱ་རྒྱུར་དགའ་བསུ་ཞུ་རྒྱུ་ཡིན་
ཞེས་བཤད།

བཅར་འདྲི་བྱེད་རིང་གསར་འགོད་པས་
ད་དུང་ཤེས་རྟོགས་བྱུང་བར་གཞིགས་ན།
བོད་རང་སྐྱོང་ལྗོངས་ཀྱི“ཉར་ཚགས་དངོས་རྫས་
ཕྱིར་གཏོང”ལས་དོན་ལ་བརྡ་ལན་ཧུར་ཐག་ཞུ་
ཆེད། ཀུང་སིས་དུས་འགོའི་གྲ་སྒྲིག་དང་
ལེགས་འདེམས་ཞིབ་ཚགས་བྱས་པ་བརྒྱུད་ཉར་
ཚགས་དངོས་རྫས་ལེགས་འདེམས་ཀྱི་གྲགས་
རྟགས་བཏོད་དེ། སྟག་རྩེ་བཟོ་ལས་གླིང་ཁུལ་
དུ་བཅའ་སྡོད་ཁེ་ལས་ཀྱི་ཁྱད་ལྡན་ཐོན་རྫས་གཙོ་
བོར་བྱེད་པ་དང་ལྗོངས་ཡོངས་ཀྱི་ས་ཁུལ（གྲོང་
ཁྱེར）བདུན་གྱི་རིག་གནས་གསར་གཏོད་ཐོན་
རྫས་དང་ཁྱད་ལྡན་ཐོན་རྫས་ལ་འགྲེམས་ཚོང་གི་
ལས་སྟེགས་ཤིག་མཁོ་འདོན་བྱས་ཡོད་ཅིང་།
གླིང་ཁུལ་ནང་གི་ཁེ་ལས་ཕན་ཚུན་མཉམ་ལས་
དང་སྤེལ་རེས་བྱ ་རྒྱུར་སྐུལ་འདེད་བཏང་
ནས། སྲོལ་རྒྱུན་ཐོན་ལས་གསར་གཏོད་འཕེལ་
རྒྱས་ཀྱི་ཐབས་ལམ་གསར་པ་མཉམ་དུ་འཚོལ་
ཞིབ་བྱེད་ཀྱི་ཡོད། “བོད་ཀྱི་ཐོན་རྫས་ལེགས་
འདེམས”འགྲེམས་ཚོང་ལྟེ་གནས་ཀྱི་འགན་
འཁུར་བ་བསྟན་ཆོས་ཀྱིས། ང་ཚོས་ལས་
སྟེགས་དེ་བརྒྱུད་བོད་དང་ལྗོངས་ཕྱིའི་རིག་
གནས་དཔལ་འབྱོར་དང་སྦྲེལ་མཐུད་བྱེད་པ་
དང་། བོད་རང་སྐྱོང་ལྗོངས་ཀྱི་ཉར་ཚགས་
དངོས་རྫས་བོད་ནས་ཕྱིར་གཏོང་བའི་འཆར་
གཞི་དང་ལེན་བྱེད་པ། ལྗོངས་ནང་ཁུལ་གྱི་
སྤུས་ལེགས་ཁེ་ལས་བོད་ནས་ཕྱིར་གཏོང་བར་
རམ་འདེགས་བྱེད་པ་བཅས་ཀྱི་བྱ་ཐབས་གལ་
ཆེན་ལ་བརྟེན་ནས་མི་དེ་བས་མང་བས་བོད་
ལྗོངས་ས་མཐོའི་རིག་གནས་ཀྱི་མཆོག་ནོར་བར་
ཐག་ཉེ་པོས་མྱོང་རོལ་དང་ཉར་ཚགས་ཐུབ་རྒྱུའི་
རེ་བ་ཡོད་ཅེས་བཤད།

（པ་ཚེས་སྒྱུར་ཞུས་བྱས）

“སན་ལན་ཐའོ་ཧྥན་དཔེ་ཁང”ལྷ་སར་བཙུགས་ནས་ལྷ་སའི
“དཔེ་ཁང་དཔལ་འབྱོར”ལ་སྒུལ་ཤུགས་བསྣན་པ།

（པར་ངོས་གཉིས་པར་མཐུད）
བསྟན་རྒྱས་གླིང་སྡེ་ཁུལ།
ཉེ་ཆར། བར་སྐོར་ཁྲོམ་གཞུང་བསྟན་རྒྱས་གླིང་

སྡེ་ཁུལ་ཏང་ཀྲི་པུས“བདུན་གཅིག”གི་རིག་རྩལ་འཁྲབ་
སྟོན་དང“ཏང་དར་འོག་གི་དམ་བཅའ”ཞེས་པའི་ཏང་
གི་གཙོ་དོན་ཉིན་མོའི་བྱེད་སྒོ་སྤེལ་ཞིང་། ཁོངས་
གཏོགས་ཁུལ་གྱི་མཉམ་སྐྲུན་ཚན་པ་དང་། གྲོང་མི་མང་
ཚོགས། སྡེ་ཁུལ་གྱི་ལས་དོན་པ། དེ་བཞིན་སྡེ་ཁུལ་
གཞན་གྱི་གྲོང་མི་སོཊ་མི་300ལྷག་ཙམ་དགའ་འཛོམས་
བྱས་ཏེ། དཔའ་ངར་ཆེར་སྐྱེད་ཀྱི་གླུ་སྒྲ་དང་ཉམས་
འགྱུར་ལས་ཏང་གི་འཁྲུངས་སྐར་ལ་རྟེན་འབྲེལ་ཞུས་ཡོད།

བྱེད་སྒོའི་ཁྲོད་སྡེ་ཁུལ་གྱིས་ད་དུང་ཁོངས་གཏོགས་
ཁུལ་གྱི་མཉམ་སྐྲུན་ཚན་པར་གོས་དར་སྤྲད་དེ་ཕུལ་བྱུང་
གི་ཏང་ཡོན་དང་ལས་དོན་པར་གཟེངས་བསྟོད་བྱས་པར་
མ་ཟད། རྒྱ་ཆེའི་ཏང་ཡོན་དང་མང་ཚོགས་ཚོར་སྔོན་
ཐོན་དཔེ་བཟང་བར་སློབ་སྦྱོང་དང་། གསར་བརྗེའི་
གཞི་རྒྱུ་རྒྱུན་འཛིན། འབད་འཐབ་ཀྱི་སྙིང་སྟོབས་དར་
སྤེལ་བཅས་གཏོང་རྒྱུའི་འབོད་སྐུལ་ཡང་བྱས་པ་རེད།

སེར་མ་སྡེ་ཁུལ།
ཟླ་7ཚེས་1ཉིན། གནས་ཆུང་ཁྲོམ་གཞུང་སེར་

མ་སྡེ་ཁུལ་ཏང་སྤྱི་ཁྱབ་ཀྲི་པུའུ་ཡིས་གྲོང་ཁྱེར་ཡིག་བསྐུར་
ངོ་བཅར་ཅུས་ཀྱི་ཏང་ཀྲི་པུའུ་དང་གནས་ཆུང་ཁྲོམ་
གཞུང་ཏང་གི་ལས་དོན་ཨུ་ལྷན་དང་མཉམ་འབྲེལ་བྱས་

ཏེ་རིག་རྩལ་བྱེད་སྒོ་སྤེལ་ཞིང་། བྱ་ཐབས་སྣ་མང་
བརྒྱུད་ཏང་ལ་ལྷག་བསམ་རྣམ་དག་དང་བོད་ཀྱི་མི་
རིགས་ཁག་གི་ལས་བྱེད་པ་དང་མང་ཚོགས་ཀྱི་མཐུན་
སྒྲིལ་ཡར་བརྩོན་གྱི་ཉམས་འགྱུར་མངོན་པར་བྱས་ཡོད།

དེ་རྗེས་ཏང་ཀྲི་པུའུ་ཁག་དང་སྡེ་ཁུལ་རིག་རྩལ་རུ་
ཁག་གིས་ངོ་མཚར་ཆེ་བའི་ལེ་ཚན་འཁྲབ་སྟོན་བྱས་
ཤིང་། སྒྱུ་རྩལ་གྱི་རྣམ་པའི་ཐོག་ནས་ཏང་གི་འོད་སྟོང་
འཕྲོ་བའི་ལོ་རྒྱུས་ཀྱི་ལམ་བུར་སྤྲོ་སེམས་འཁོལ་བའི་ངང་
བསྟོད་གླུ་ཕུལ་ནས་བོད་རང་སྐྱོང་ལྗོངས་དབུ་བརྙེས་ནས་
ལོ་60སོང་རིང་ཐོབ་པའི་འོད་སྟོང་འཕྲོ་བའི་གྲུབ་འབྲས་
མངོན་པར་བྱས་ཡོད། རྒྱ་ཆེའི་ཏང་ཡོན་ལས་བྱེད་པས་
དེ་བས་དཔའ་ངར་ཆེར་སྐྱེད་ཀྱི་སྙིང་སྟོབས་ལ་བརྟེན་
ནས་གཞི་རིམ་གྱི་ལས་དོན་ནང་ཞུཊ་པ་དང་བྱ་སྤྱོད་ངོ་
མའི་ཐོག་ནས་ཏང་གི་འཁྲུངས་སྐར་ལ་ཕྱག་རྟཊ་ཕུལ་
ཏེ། བོད་རང་སྐྱོང་ལྗོངས་དབུ་བརྙེས་ནས་ལོ་60འཁོར་
བར་བསུ་བ་ཞུ་རྒྱུ་ཡིན་ཞེས་བཤད།

ནོར་སྟོད་སྡེ་ཁུལ།
ཟླ་7ཚེས་1ཉིན། བཅིངས་འགྲོལ་ནུབ་ལམ་ཁྲོམ་

གཞུང་ནོར་སྟོད་སྡེ་ཁུལ་ཏང་སྤྱི་ཁྱབ་ཀྲི་པུའུ་ཡིས་སྡེ་ཁུལ་
གྱི་ཁྱིམ་གཞིས་ལྟེ་གནས་སུ་ཀྲུང་གོ་གུང་ཁྲན་ཏང་དབུ་
བརྙེས་ནས་ལོ་104འཁོར་བར་རྟེན་འབྲེལ་ཞུ་བའི་ཏང་
གི་གཙོ་དོན་ཉིན་མོའི་བྱེད་སྒོ་སྤེལ་ཡོད། སྡེ་ཁུལ་གྱི་
ཏང་ཡོན་དང་གྲོང་མིའི་འཐུས་མི་མཉམ་དུ་འཛོམས་

ཏེ། སྣ་མང་ཕུན་སུམ་ཚོགས་པའི་རྣམ་པའི་ཐོག་ནས་
ཏང་གི་འོད་སྟོང་འཕྲོ་བའི་ལོ་རྒྱུས་ལམ་བུར་བསྟོད་གླུ་
ཕུལ་ནས་འབད་འབུངས་ཡར་བརྩོན་གྱི་སྟོབས་ཤུགས་
གཅིག་ཏུ་སྒྲིལ་བར་བྱས་ཡོད།

རིག་རྩལ་འཁྲབ་སྟོན་གྱི་ལྷུ་ཚིགས་སུ་མཉམ་གཞས་
དང་། ཞབས་བྲོ། འཁྲབ་ཚན་ཐུང་གྲས་སོགས་ལྟད་
མོ་ཆེ་ལ་ཁོངས་གཏོགས་ཁུལ་གྱི་གྲོང་མིའི་འབད་འབུངས་
ཡར་བརྩོན་གྱི་བསམ་པའི་ཉམས་འགྱུར་མངོན་ཡོད།
ཡུལ་དངོས་སུ་ད་དུང་ཏང་གི་ལོ་རྒྱུས་ཤེས་བྱའི་དྲི་བར་
ལན་འདེབས་པའི་མཉམ་འགུལ་ལྷུ་ཚིགས་བཀོད་སྒྲིག་
བྱས་པ་དང་འབྲེལ་བོད་ཡིག་ཡིག་གཟུགས་འཛིན་གྲྭའི་
ཕུལ་བྱུང་སློབ་མ་དང་། དེ་བཞིན་ཏང་ལོ་50ལོན་པའི་
ཏང་ཡོན་རྒན་གྲས་ལ་གཟི་བརྗིད་མཚན་སྙན་གྱི་ལག་
ཁྱེར་དང་དྲན་གསོའི་གཱ་སྤྲད་དེ་མིག་དཔེའི་སྟོབས་ཤུགས་
གོང་འཕེལ་བཏང་ཡོད།

ད་ཐེངས་ཀྱི་བྱེད་སྒོས་སྡེ་ཁུལ་ཏང་རྩ་འཛུགས་ཀྱི་
གོང་བུ་འགྲིལ་ཤུགས་ཆེ་རུ་ཕྱིན་པར་མ་ཟད། ཏང་ཡོན་
མང་ཚོགས་ཀྱི་ཏང་གཅེས་རྒྱལ་གཅེས་ཀྱི་སྤྲོ་སེམས་སྔར་
བས་འཕེལ་ནས་མཐུན་སྒྲིལ་ཡར་བརྩོན་དང་བདེ་སྐྱིད་ཞི་
མཐུན་གྱི་སྡེ་ཁུལ་རྣམ་པ་ཞིག་བཏོད་ཡོད།

（སྟོབས་རྒྱལ་དང་། བྱང་ཆུབ་ཆོས་སྒྲོན། ཉི་
མ་ཆོས་སྒྲོན། ནོར་བུ་ཆོས་སྒྲོན་བཅས་ཀྱིས་སྒྱུར་ཞུས་
བྱས）


